
Fundarstjóri er settur, Stefán Geir Sigurbjörnsson. 

Ritari er settur, Baldur Búi Höskuldsson
Fundarstjóri fer yfir dagskrá fundarins.

Fundarstjóri gefur formanni félagsins orðið.

Formaður fer yfir skýrslu stjórnar.

Fundarstjóri gefur gjaldkera orðið.

Gjaldkeri fer yfir reikninga félagsins fyrir 2011.

Fundarstjóri opnar fyrir umræður um skýrslu stjórnar og reikninga félagsins.

Guðbjörn Guðbjörnsson kveður sér máls út af reikningum félagsins “Hvernig er ráðgert að greiða skuld félagsins til líknarsjóðs” gjaldkeri svarar að langt yrði farið að greiða upp skuldina á þessu ári.

Sigurvin B. Guðfinnsson kveður sér máls, hann þakkar formanni og gjaldkera fyrir góðar skýrslur. Einnig lýsir hann yfir ánægju að fundargerðir stjórnar séu komnar á heimasíðu félagsins. 
Ársæll Ársælsson svarar og þakkar, fyrir hönd stjórnar.

Einar Valgeir kveður sér máls og kvartar yfir ætlun embættisins að hafa venjulegar hvítar skyrtur með hátíðarbúning. 
Ársæll Ársælsson svarar því að stjórn muni skoða það mál. Einnig segir hann frá vinnu sem stjórn hefur tekið þátt í varðandi skilríki tollvarða.

Brynjólfur Karlsson kveður sér máls og ræðir um þrekpróf. Hann er ósáttur um að ekki eru allir félagsmenn með getu til að þreyta prófin, hann segir að kjarasamningar og bætur eigi að vera fyrir alla félagsmenn. Hann ræðir einnig um nýjan einkennisbúning og nauðsyn þess að félagsmenn beri virðingu fyrir búningnum. Hann fagnar hugsanlegri aukinni samvinnu innan BSRB milli LL, TFÍ og LSM. Hann ræðir um aukningu tollvarða hjá danska tollinum. Hann ræðir stöðu mála hjá tollvörðum í dag og þörf á að einbeita eftirlitinu að vöru eftirliti. Hann ræðir um yfirmann rannsóknardeildar tollgæslu og hvar sú breyting varð, að skilyrði sé sett fyrir að sá starfsmaður sé lögfræðingur.

Óskar Þór Hallgrímsson kveður sér máls. Hann ræðir um undanfarnar kosningar og óskar sigurvegara til hamingju með kosningu. Hann skorar á stjórn að vinna í að koma tollverði inn í yfirstjórn tollgæslu. Hann ræðir um bakvaktarálag og fyrirkomulag þess í dag. Hann óskar eftir skoðun stjórnar þar á.

Ársæll Ársælsson svarar að yfirtollverðir sitji yfirstjórnarfundi en þróunin hafi samt verið sú að hlutfall lögfræðinga hafi aukist. Bakvaktarálag er stöðugt til umræðu og talar hann um viðræður við samningarnefnd ríkisins þess efnis.

Fundarstjóri ber skýrslu stjórnar og reikninga undir kosningu og eru báðir liðir samþykktir einróma.

Fundarstjóri les upp niðurstöður frá kjörstjórn vegna nýyfirstaðina kosninga. Og þakkar fráfarandi stjórnarmönnum gott samstarf.

Fundarstjóri gefur Gjaldkera orðið.
Gjaldkeri les upp tillögu stjórnar um að árstillag haldist óbreytt 1,6%.

Tillagan er samþykkt með meirihluta atkvæða.

Fundarstjóri les upp tillögu stjórnar um breytingu á 3. gr. Laga félagsins og kallar eftir umræðum um breytingarnar.

Tillagan er samþykkt einróma.

Fundarstjóri kallar eftir kosningu í laganefnd.

Óbreitt laganefnd er samþykkt einróma.

Fundarstjóri kallar eftir kosningu um skoðunarmenn reikninga og þeir eru samþykktir einróma óbreitt.
Orlofsheimilanefnd. Guðni Sigmundsson dettur út en Þórir Jónsson og gjaldkeri félagsins koma í stað hans.
ÍSTFÍ helst óbreitt

Formaður ÍSTFÍ, Ásgeir Ingólfsson les skýrslu nefndarinnar.

Fundarstjóri kynnir formann, Ársæl Ársælsson undir liðnum önnur mál.

Formaður kynnir orðuveitingar stjórnar til félagsmanna.
Silfurmerki:

Kári Gunnlaugsson.

Árni Elísson

Brynjólfur Karlsson

Einar Halldórsson

Jón F Sigursson

Björg Valtýsdóttir

Gullmerki:

Hörður Davíð Harðarson

Guðbjörn Guðbjörnsson

Fundarstjóri óskar eftir umræðu undir liðnum önnur mál.

Sigurvin B. Guðfinnsson kveður sér máls og óskar merkishöfum til hamingju. 
· Sigurvin spyr hvert sé plan B ef viðræður við ráðuneyti í kjaraviðræðum ber ekki árangur. 
· Hann veltir því fyrir sér hvort hægt sé að nota líkar aðferðir til að ná sínu fram eins og lögregla notaði í sinni baráttu. Sigurvin segir núverandi álagsflokka kerfi sé ósættanlegt meðal félagsmanna.

· Hann segir að samstarfsnefnd sé einungis til vegna eftirspurnar sinnar þess eðlis 2009. 
· Sigurvin kallar eftir samstöðu meðal félagsmanna varðandi kjarabaráttu. 

Guðbjörn Guðbjörnsson kveður sér orðs og svarar Sigurvin. 
· Hann segir samstarfsnefndina hafa starfað frá upphafi og fundað á 6 mánaða fresti og nefnir þau nöfn sem þar voru. 
· Hann segir að hrunið hafi haft slæm áhrif á úthlutun álagsflokka ekki hafi verið fyllilega gengið frá reglum um úthlutun þeirra. 
· Hann segir að tollstjóri hafi úthlutað fleiri flokkum en kjarasamningar gerðu ráð fyrir og stjórn TFÍ hefur ekki umsagnar rétt um þá flokka sem úthlutað er umfram kjarasamninga. 
· Hann tekur það fram að auglýst hafi verið eftir umsóknum um álagsflokka á sínum tíma en viðbrögð hafi verið dræm. 
· Hann kallar eftir skýru regluverki og gagnsæi varðandi úthlutun flokka. 

Brynjólfur Karlsson spyr úr sæti, af hverju Kennarasambandið og Hjúkrunarfélagið hafi hafnað þessu kerfi

Guðbjörn Guðbjörnsson segist ekki geta svarað fyrir þessi félög. Hann telur ekki óeðlilegt að starfsmenn fái umbun fyrir menntun umfram starf.
Ársæll Ársælsson tekur tímabundið við fundarstjórn og kynnir Stefán Geir Sigurbjörnsson í pontu.
Stefán Geir Sigurbjörnsson talar um notkun hundafólks á orlofshúsi. Hann fer yfir bann í nýju orlofshúsi við hundum og spyr hvort hægt sé að leysa það mál á annan máta.

Sigurvin B. Guðfinnsson kveður sér máls og segir að tollverðir sem vinni sömu vinnu á Keflavíkurflugvelli séu með mismunandi álagsflokka. 
· Hann spyr einnig hvernig eigi að umbuna mönnum fyrir sérhæfð störf.

Guðbjörn Guðbjörnsson svarar að ekki sé skrítið að álagsflokkar dreifist meira á yfirmenn sem oft hafa verið lengst í starfi og búa þar af leiðandi yfir mestri reynslu. 

Brynjólfur Karlsson kveður sér máls, og tekur undir með Stefáni Geir Sigurbjarnarsyni varðandi hundamál. 
· Hann segir að félagið hafi engan slagkraft varðandi kjarabaráttu. 
· Hann telur núverandi kerfi vegna álagsflokka vera of mikið leyndarmál. 
· Hann er hlynntur aldurshækkunum til að gera mönnum kleyft að hækka í launum þó ekki sé farið í stöður. 
· Hann telur starfið hafa breyst og takmarkað hafi verið aðgengi að vinnu svæðum okkar þar sem önnur lög séu farin að yfirgnæfa tollalög.

Formaður, Ársæll Ársælsson kveður sér máls og lýsir yfir ánægju með umræðu félagsmanna um kjaramál. 
· Hann tekur undir umræður varðandi gagnsæi og tekur fram að stjórnin hafi auga á að fara blandaða leið starfsaldurs og hæfni, varðandi álagsflokka. 

Guðbjörn Guðbjörnsson tekur fram að félagsmenn hafi sjálfir selt starfsaldurshækkanir í kjarasamningum.

Fundarstjóri, Stefán Geir Sigurbjörnsson gefur formanni orðið

· Formaður þakkar Baldvini Ármanni Þórissyni og Maríu Olsen fyrir vel unnin störf í þágu félagsins. 
· Hann þakkar félagsmönnum utan af landi fyrir komu á aðalfund. 
· Hann þakkar einnig tollstjóra fyrir að gera landsbyggðamönnum kleyft að sækja fundinn. 
· Hann er ánægður með mætingu félagsmanna og er ánægður með að félagið skuli vera lifandi.

Formaður minnist tveggja látinna félaga, Sveini Finni Sveinssyni og Guðlaugi Hallgrímssyni með mínútu þögn.

